MES AKTIVIZMIT DHE
HEREZISE

Teatri, arkitektura dhe feja e privatizimit
nga Marson Korbi
Parathénie: arkitektura dhe ideologét e pronés private

Episodet mediatike mé té bujshme té tri dekadave te
fundit, sa heré gé vendosin arkitekturen né fokus, lidhen
gati gjithmoné me ¢eshtjen e pronés private dhe me
konfliktet e pazgjidhura gé rrjedhin nga Ky institucion
social, gé né Shqipéri ka mé shumé peshé sesa feja,
familja apo dhe veté sistemi politik. Eshté e garté gé
pronén nuk e shpikén ballkanasit modernég, por ashtu si
gjithé shogéria peréndimore, njé rol thelbésor né kéte
institucion e luan ende e drejta romake (nga merr fill
sistemi i shtetit ligjor, gé ende pérdoret sot né Evropé): i
cili ende sot éshté i bazuar mbi ndarjen e pronés dhe
objekteve né Res publica dhe Res privata (ku Res, nga
latinishtja, do té thoté “gjeja” "“gjéja private" apo
"oublike").

Sipas bazave té drejtésisé dhe sistemit ligjor t€ Romeés sé
lashte, dy format e pronés implikonin gé edhe Res publica
(pra, prona publike) nuk éshté vegse nje tjetér formé e
pronés private, ku pronar éshte veté shteti. Me fjalé té
tjera, edhe sot prona publike nuk eéshtée ne pronési te



njerézve, té popullit, por té shtetit, dhe éshté ky i fundit ai
gé ushtron ligjet mbi njé terren, monument, apo objekt:
shembull konkret né historiné e arkitekturées peréendimore
jané sheshet, parget apo dhe rrugét. Eshté shteti ai cili
vendos rregullat dhe oraret e pérdorimit té zonave publike
te qytetit.

Fig. 1 Giuliano da Sangallo, arkitekti personal i Lorenzo il Magnifico. Pamje
e Vilés sé Familjes Medici né Poggio a Caiano

Késhtu, duke pasur parasysh kéto aspekte, béhet e
pamundur té flitet ende vetém pér arkitekturén, gofte si
disipliné né doré té arkitektéve apo dhe meé gjere si
problem social, pa e lidhur até me ¢éshtjen e pronésise:
duke filluar gé nga ndarja e tokés dhe e truallit te gytetit,
se ¢faré éshte rruge, trotuar, oborr apo hyrje pallati, gé
nga heqgja e dheut dhe hapja e gropés sé kantierit, deri tek
ndarja e dhomave té njé banese me shume familje - té
gjitha kéto aspekte lidhen me konstrukte sociale mbi té

cilat merr e jep shogéria moderne. Kéto jané té bazuara
mbi ndarje dhe pérjashtime abstrakte apo konkrete, té
cilat marrin forme fizike falé disiplinés sé arkitektures. Me
té caktuar ndarjet né qytet—jo meé kot né Tirané studiot e
arkitekturés dhe Bashkia e Tiranés projektojné fale PDV-
ve, ge s'janeé gje tjeter vegse vizatime ku mbizotérojné
linjat e pronésisé—qgyteti mund té marré me pas forme né
lartési, duke futur né lojé parametra té tjeré mbi indekset e
dendésise, fasaden dhe formen e objektit né péergjithési.
Edhe objekti mé banal, si njé kullé e larte, pallat apo vilg, i
hequr pér njé moment nga konteksti i qytetit, projektohet
nga arkitektéet kryesisht né baze te parametrave abstraktée
té imponuara nga ideja e pronés dhe pérfitimi imagjinar gé
ndarja e saj duhet t'u japé investitoreve. Gjaté vizatimit té
projektit, né kohén né te cilin po flasim, arkitektéet
arsyetojné duke shtruar kryesisht kéto pyetje, té cilat kané
né fund té fundit natyré komerciale: sa dhoma pér femijét,
sa peér prindérit, sa metra katrorée, sa ballkone, ku e ka
pamjen (me pamje né njé hapésire té bukur me shume
para do té kushtojé apartamenti) etj.; nuk jané mé
parametra te cilat arkitekti i perdor si pasojé e formimit te
tij shkollor apo profesional, por vijné si pasojé e kérkesave
té klientit dhe zhvilluesit té projektit.



Fig. 2 Andrea Mantegna, “Dhoma e ¢iftit t& martuar” (1465-1474),
Mantova, Késhtjella e San Giorgios.

Théene kjo, rreshtat gé vijojné risjellin né drité njé artikull té
publikuar né verén e vitit 2018 né portalin exit.al, né njé
periudhe kur protestat pér prishjen e Teatrit Kombétar
ishin né kulmin e tyre nga piképamja e aktivizmit. Si
studiues dhe publicist né fushén e arkitekturés dhe
urbanistikés, nuk u rikthehem gjérave té publikuara me
pare, pasi né pérgjithési jam kritik ndaj mendimeve té
datuara dhe sidomos ndaj atyre té shkruara né artikuj té
meparshém, por pér disa arsye mendoj se ideté e artikullit
té pese viteve me pare sot jané ende té vlefshme (rrallé
heré bie dakord me ¢faré shkruaj né té kaluarén). Njé ndér
arsyet pér kete ripublikim éshté edhe déshira gé kam pér
t'iu pergjigjur disa artikujve e komenteve gé rrodhén kete
vere si pasojé e njé shkrimi kritik te publikuar né Peizazhe

té flalés mbi historiné e pronés private té gendrés sé
Tiranés dhe Unazeés sé Vogél, dhe dhunés gé ushtron
prona private, sidomos kur éshté née dore té pushtetareve,
institucioneve shtetérore dhe private, dhe ideologéve
prané tyre. Kéta ideologé nuk duan té heqin doré pér as
edhe njé sekondé nga ideja se arkitektura gé prodhohet
sot eshte vetéem pjesa me ideologjike, vetém pjesa me e
dukshme dhe e kuptueshme, e cila vjen si rezultat i
mekanizmave té pronés si element shkembimi, njésoj si
paraja. Reagimi i shumeé kolegéve né favor té kétij
institucioni té paprekshém ngjau si pér cudi si njé deus ex
machina i njé serie eventesh gé kete vjeshté né Tirané
forcuan synimet e tregut imobiliar dhe té pronés pér t'iu
vérshuar gendreés. Aktivitet kulturore mé né niche u
zhvendosén nga periferia né gendeér (nga kampusi
universitar né gytet do té thoshte Thomas Jefferson-i),
duke i térhequr jo pak vémendjen ndértuesve né zona té
Tiranés gé deri dje romantizoheshin si trashégimi e
tradités dhe dukej sikur ishin té pakapshme nga
pallatexhinjté. Gjé e pritshme, dhe gé njé dité do té
ndodhte, duke llogaritur se si ekonomia kryesore
prodhuese dhe industriale e Tiranés gjate gjithé viteve té
tranzicionit u pérgendrua né aksin e autostradés Tiranée-
Durrés. Kur késaj ekonomie industriale iu shtuan aspektet
terciare, si shérbimet dhe profesionet komplementare,
duke thithur dhe njerézit e shkolluar (me universitete,
show-rooms, zyra, administrata etj.), nuk u mendua gé njé
dité kéta do té hidhnin vémendjen edhe drejt gendres, pér
té jetuar, socializuar, shkurtimisht, pér t'u riprodhuar?



Ndeértuesit jané vézhguesit me té pérpikté né vendin toné:
ata i diné te gjitha. Fundja, gé aktivitetet kulturore dhe
industria e ndértimit dhe real estate (gé i pérket gendrés
sé qytetit) jané té lidhura ngushté me njéra-tjetrén, éshte
tashmeé njée fakt i njohur dhe i miréprovuar i historisé sé
arkitekturées se viteve 1990-2010, gé me naivitet e quajné
ende ‘efekti Bilbao-Guggenheim’.

Fig. 3 Planimetri e Romeés, vizatuar nga Giovanni Battista Nolli. Né plan jané
véne né dukje vetem hapesirat publike té qytetit. Plani i Nolli-it shérbente
per té rilancuar ekonominé prodhuese te qytetit té¢ Romeés né njeé koheée kur
kjo gjendej e derrmuar nga krizat ekonomike dhe varferia.

Tjeter arsye pér ripublikimin e kétij artikulli eshte edhe njée
aspekt per te cilin do té kishin meé shume zé historianét e
politikés sesa ata té arkitekturés: situata e aktivizmit né


https://i0.wp.com/peizazhe.com/wp-content/uploads/2023/10/Planimetri-e-Romes.png?ssl=1

Shqipéri. Disa prej protagonistéve té protestave té Teatrit
né vitet e okupimit té tij pér ta mbrojtur nga shembja, jané
sot né pozita institucionale, partiake, ose pérpigen té
krijojné levizje té reja, duke i ngjare jo pak méenyres se si
béjné aktivizém predikuesit fetaré. Po té marrim vetém
kete pikepamje, historiné e aktivizmit né Shqipéri né
dekadat e fundit, mund té béhet njé paralelizém mes
Tiranés dhe Firences sé Rinascimento-s (Rilindjes Italiane
té shekullit te 15-t€). Jo vetém Firence né até kohe ishte
njé kontekst i egér, i mbushur me konflikte dhe jo pér cudi
edhe me kantiere té reja e ndértime té shumta, té
sponsorizuara nga oligarkét e pushtetaréet (né ndryshim
me Tiranén e sotme, ishin té paktén té projektuara me
shije), por mbi té gjitha ishte e populluar me predikues (té
ngjashem me shembullin e domenikanit Girolamo
Savonarola), gé kérkonin té vinin né diskutim institucionin
e Kishés Katolike, duke u gjendur shpeshhere si té lidhur
ngushte, por po ashtu edhe kundeér oligarkéve te familjeve
fiorentine. Jo pak heré kéto figura u pérndogén nga shteti
si heretike: ishte koha kur shteti modern po merrte forme.
Sot Tirana éshté e mbushur me aktivisté predikues dhe jo
pak heré disa prej tyre i bashkoi edhe ‘kauza e Teatrit' né
vitet 2017-19.



Fig. 4 Plani Rregullues i Tiranés i miratur ne Shkurt te vitit 1990 nga Adil
Carcani. Duket gartazi hapésira e madhe e zéné nga Teatri si objekt publik
né nja nga zonat mé te privatizuara té Tiranés sé sotme.

Perveg késaj, sidoqofte, si arkitekt dhe historian i
arkitekturés, mendoj se fjalét gé vijojné japin njé
piképamje dhe interpretim pér Teatrin Kombétar, gé
mbetet téresisht arkitektonik. Sepse arkitektonike ishin po
ashtu edhe dy fajet kryesore té godinés gé u prish: nga
njéra ane, ishte njé objekt estetikisht mediokeér, por ama,
nga ana tjetér, struktura hapésinore e tij, me pak fjalg,
planimetria, ishte e projektuar né menyre inteligjente, gjé
gé e bénte politikisht problematike praniné e njé objekt té
tilleé né gendeér. Kjo pér shkak se Teatri Kombétar ishte njé
ndér godinat me té méedha né shtrirje hapésinore né
pronési té shtetit. Okuponte tepér hapésiré (me tepeér se
¢'duhej nga kendvéeshtrimi i pushtetaréve) né nje zone e

cila gé prej hyrjes né kapitalizém ndodhej nén presionin e
ndértuesve meé té fugishém, né njé kohé kur (viti 2018, njé
vit pas inaugurimit té Sheshit Skendéerbej) kishte urgjence
té madhe pér té ndértuar dhe pér té privatizuar gendrén.

Teatri e leshuam?

Kur né vitin 1990 Lévizja Studentore pércolli fundin e njé
regjimi té gjate represiv, shogéria shqgiptare u ndodh
papritur pérpara njé rithemelimi térésor. Keteé hereg,
ndryshe nga regjimet e historisé sé meparshme,
rithemelimi u desh té béhej nga nje klasé e tére, nga nje
popull i gjeré ge bashkéndante té njéjtén ethos vuajtjeje
dhe déshire. Behej fjalé pér rikrijimin e shtetit né ményré
kolektive dhe té pérbashkét. Njé moment paradigmatik né
histori, duke gené se né té kaluarén sundimi kish gené
pérheré i imponuar dhe i pérgendruar né duart e njé grupi
té limituar té fugishem. Madje, duke filluar nga lashtésia, e
njohim miré se si ndarja e njé copéze te vogel territori ka
pérkuar gjithmoné me sipérmarrjen dhe pronésimin
agresiv te tokes. Fiset ilire me regjimin skllavopronar
pércaktojné njé moment arketipik ndaj te cilit, ironikisht,
territori shqgipfolés i éshté nénshtruar pérheré. Me tej, po
t'i referohemi periudhés osmane, sundimi né emer te
pronés dhe pérfitimit prej saj, éshté ende meé i garte.
Ndarja e perimetrave tokésoré né pashallége nuk ishte gjé
tjeter vecse nje menyre per té pjesetuar resurset dhe
pozitat prodhuese té territorit mes familjeve tée
pashallaréve. Periudha osmane éshté ajo gé mbase e
metaforizon mé miré raportin e sotém me pronén. Kéete



lidhje té ngushté me pronén e parashtron kultura historike
e té banuarit nga shkalla e qytetit deri tek ajo e shtepisé
private. Mjafton té ndalojmé vemendjen tek forma urbane
e qyteteve kryesore. Mbizotérimi i shtepisé monofamiljare
me oborr brenda gytetit déshmon gartazi se prona private
(ose meé sakteé) vetjake pérbénte njésiné tip té formes sé
qytetit. Banesa historike (nga jugu né veri) nuk pérkon
vetém me ndértesén né vetvete, por mbi té gjitha me
hapésirén e zéné brenda murit rrethues te truallit té
familjes. Madhésia dhe gjerésia e oborrit dhe e shtépisé
varej késhtu nga pozita (sunduese) né shogéri e familjes
dhe e patriarkut. Shpeshhere ishin fortifikime té miréfillta.
Pérbrenda kétij rrjeti banesash né gytet ndértimet dhe
hapésirat kolektive publike ishin té limituara kryesisht né
objektet e kultit, né disa institucione geverisese
(gjithmoné nése mund té quhen kolektive) dhe né pazare.
Raporti mes individit dhe gytetit si bashkési ishte ende i
largéet. Qyteti osman manifestohej ne formen e njé
shumatoreje individualitetesh té izoluara, gé ndanin mes
njéri-tjetrit, meé sé shumti, njé kalim ose ndonjé rrugice.
Tipa té shogeérisé perendimore dhe asaj perandorake, si
sheshe, parge apo rrugeé té gjera ishin detyrimisht te
pakonceptueshme né momentin kur njésia patriarkale e
shtépisé mundéesonte ¢do nevoje prodhimi dhe riprodhimi,
praktikisht (né pamje té paré) njé aparat i pavarur.



Fig. 6 Pamje e Teatrit Kombeétar (Circolo Skénderbej) te sapondértuar.
Objekti ka paraqitur gjithnjé aspekte interesante dhe cilésore nga
piképamja hapésires dhe stilit.

Me tej, ndonése me ingranimin e diktatures (pér here te
pare) filluan té pérhapen forma kolektive té té banuarit,
raporti me gjithésiné mbetej njé shumatore njésish
“private” — keté here — né formeén e pallateve. Prona e
familjes, né ndryshim nga ajo e kohés osmane, thjesht
zvogélohej né madheési. E gjithé kjo behej e mundur
pérbrenda njé sistemi té rrepté disiplinor, gé duke limituar
privatésiné e familjes impononte zmbrapsjen e hapésirés
urbane gé pronésohej nga shteti. Eshté pikérisht brenda
ketij terreni, pavarésisht izolimit dhe censureés sé individit,
gé fitohej e pérbashkéta. Déshira disidente pér t'iu
pergjigjur né menyre teé padisiplinuar regjimit te disiplinés
pércaktonte “pronén” (jo-materiale) té perbashkét te

individeve. Né fakt, eshte thelbésore vénia né dukje e
faktit se do té jené po ato hapésira (sheshe, rrugg, fabrika,
shkolla) — proné té partisé — ku do té manifestohet né
1990-€en nevoja e pérbashket pér demokraci.

Né dallim nga té gjitha kéto momente dhe kalime té
njohura, casti i s€ nesérmes se rénies sé bustit, perkoi me
njé pozité té maseés tejet té kapéercyer. Masa nuk pérbehej
me prej asaj pakice fermerésh dhe analfabetésh mesjetaré
kollaj té manipulueshém. Kété heré behej fjalé pér njé
turme te tere individésh té vetedijshém, té edukuar dhe té
shkolluar. Momentin né té cilén u hapén kufijte e shtetit,
Viti Zero, nén kéndvéshtrimin tim, dha shansin pér té
rimarré até proné té pérbashkéet gé prej 45 viteve i
pérkiste regjimit burokratik té Partisé sé Punés. Pas
dekadash pune té forcuar (vullnetare, pioniere dhe aktive),
toka— (gabimisht) né emeér té marksizmit — u ishte marrée
Mases sé punétoréve pér t'u zotéruar nga pakica e
anétareve dhe e burokratéve té partisé. Po ajo maseé
punétore né rrugét e Tiranés te vitit 1991 kishte
mundeésiné e rimarrjes sé pronés se saj te perbashkét. E
gjithé turma revolucionare dukej sikur po shkonte drejt
ripronésimit kolektiv té vlerés sé nje pune té zhvilluar né
dekada. Né kéto rrethana, vendosja e métejshme e
demokracisé nuk do te kish gené gje tjeter vecgse
shpérndarja né méenyre te liré dhe té barabarte e prones,
mirégenies dhe lirisé. Por, né fakt, nga ky moment e tutje,
do té thosha gé e gjithé historia gé vijon éshte nje
ndérthurje manipulimesh dhe kegkuptimesh ideologjike.



Péer té kuptuar kéte, mjafton té kujtojmeé konotacionin
negativ ge fjala publike fillon té marré né “demokraci”.

Me rrézimin e komunizmit, nén thirrjen e "lirisé
demokratike", né Shqipéri ¢farédolloj parimi dhe elementi
gé dikur i pérkiste sé péerbashkéteés fillon duke u mohuar.
Refuzim i ¢faredolloj raporti me komunén dhe
transformimi i asaj gjendjeje fillestare ge i shihte té gjithé
né té njéjtén pozitg, iu zévendésua déshirés individuale
pér té pronésuar. Né té njéjten kohg, rénia e sistemit
shogérohet me hyrjen né regjimin kapitalist neoliberal. -
Nuk kérkoj té ndalem gjaté né kéeté pasazh duke gené se
Michael Foucault né Lindjen e Biopolitikés e ka pérshkruar
mjaft miré karakterin dhe rolin e shtetit neoliberal. Me pak
fjale, kapitalizmi neoliberal lidhet me térheqgjen e
institucioneve geverisése né favor té nje lirie me té gjere té
ekonomisé sé tregut. — Mitologjia e "Government is the
problem” batuté e Ronald Reagan, dhe e politikave té
Margaret Thatcher né vitet ‘70 i hap rrugén rénies sée
shtetit social kundrejt njé leshimi meé liberal ndaj
ripronésimit té prodhimit dhe punés nga ana e
korporatave private. Qeverisjen e bén tregu, privati! —



Fig. 7 Le Corbusier, Plani urbanistik per qytetin e Anverses, 1933. Te vihet
re zgjidhja interesante e Le Corbusier-it ku prona publike behet gati
hegjemonike né plan, dhe dominuese negativisht. Nderkohe gé né Tirane
Teatri Kombeétar i jepte gytetit vetém nje xhep té tille, projekti i Anversées
ishte njé shumatore e kétyre ‘xhepave’ publiké. Nga ana tjetér, vetém me
hapésira publike me shumice, pér Le Corbusier-in, mund te ndértoheshin
kulla biznesi me shumiceé.

Sot, shoqgéria e disiplinuar gé pésuam né diktaturé eshte
shndérruar né njé shoqeéri té kontrollit dhe té shfrytezimit.
Né kalimin nga diktatura né demokraci, regjimi disiplinor
thjesht ndryshon né formén e té vepruarit ndaj individéve.
Neé historiné e diktaturés, hapésira e té gjithéve krijohej
népéermjet kufizimit té lirive individuale, ndérsa sot liria
individuale shndérrohet né imponim pér masat dhe né
mohim té komunés. Vete prona private — né emer te lirisé

neoliberale — éshté justifikim i organeve geverisése pér té
shfrytézuar jo vetém individin, por dhe até pak té
péerbashkéet ge ka ngelur né gytet. Né nje situate te tille —
kaqg individualiste — té bésh rezistencé béhet ende mé e
véshtire; nuk jané me kushtet e pakénagésive té medha
(té njejta) teé njé shumice té madhe. Pakéenageésité dhe
format e shfrytézimit jané pérheré né transformim dhe
marrin pérheré pamje té kundérta, gjé ge e veshtiréson
bashkesiné dhe komunén.

Te gjithéve na kujtohen pamjet e té pasmeve té Lanées dhe
té Parkut Rinia. Té gjithé shohim sot se si shpyllezohen
pisha dhe cenohen monumente. A nuk eéshté ky njé
shembull i garté i betonizimit dhe — né njé gjuhé meé
shkencore - i urbanizimit gé iu leshuam gyteteve tona?
Njé pasojé e neoliberalizimit té shfrenuar apo e déshirés
fillestare pér demokraci? Po né até moment, kur refuzuam
dhe vazhdojmeé té refuzojmeé té pérbashkéten, i dhame
detyrimisht fund mundeésisé pér té gené pjese e gjithésise
sé gytetit. Tirana éshte paradigma e instaurimit té njé jo-
shteti nga zeroja. Né momentin e formimit té shtetit té ri,
duke ezauruar ¢farédolloj rregulli dhe ligji t& méparshem,
tentativa pér njé demokraci neoliberale mori formén e njé
anarkie kriminale. Forma urbane e gytetit filloi t&€ humbiste
nén erozionin mikrokapitalist té individéve pér té ndértuar
kudo. Né fillimet e saj ishte ende njé situaté e njejté pér te
gjithé. Gjithsecili pati mundésiné e té ndértuarit té
ngrehinés seé tij, gjithsecili arriti té krijojé kioskén private
pér njé "biznes té vogel”. Por me kalimin e kohés — gati si



né hoxhiz€m — shpérndarja e punés dhe e pronés
individuale, si¢ duket garté, u shndérrua né nje kapital
Imperial té pérgendruar né duart e njé pakice
sipérmarrésish dhe pronarésh té méedhenj. Efektet
(kinematografike) speciale té zhdukjes sé kioskave té
Lanés dhe Parkut Rinia né kohén e Rameés thjesht
maskonin akumulimin e mévonshém te kapitalit pérreth
disa pakéve. Fundja, ky proces ishte fizikisht i dukshém,
ne syte e te gjithéve. Kioskat dhe lokalet e shitesve te
thjeshté zévendésoheshin pak e nga pak me pallatet dhe
iper-rezidencat e firmave té médha té imperit té betonit.
Sot njé proces i tille — pér ta thene me fjalét e Bashkise:
"njé objekt i vendosur vertikalisht zé mé pak vend se njé
objekt i vendosur horizontalisht” — éshté meé se |
legjitimuar né mekanizmat geverisése. Nje shpjegim i tille i
dendeésisg, i dhéné pér heré té paré nga Le Corbusier né
shkrimet e tij mbi urbanistikén, sot pérdoret nga
arkitektéet-ndertues, gé spekulojné me teper mbi gytetin.
Kompetencat prej arkitekti té Kryetarit té Bashkisé — me
vetédije ose jo, pak réendési ka — maskojné dhe meé té
voglin géllim social né politikat e tij. Daljet nderkombétare
té Bashkisé népér konkurse, konferenca dhe festivale té
arkitekturés déshmojné garté karakterin privat té njé
institucioni publik, njé organizem te cilit individét socialé i
duhen sa pér té stolisur pamjet e veprave té realizuara.
Mbase pér kété arsye sot Tirana éshté shndérruar né
sheshin e argétimit té arkitekteve te huaj. Sidomos atyre
gé, né vendet e tyre, ndonése iu binden rregullave
neoliberale té Peréendimit, jané ende impotente -



konsideruar eksperiencén gé kané — krahasuar me té
rriturit e profesionit. Politika shqgiptare, skeleti mbajtés i
firmave private né vend, pérdor ne kéte rast egon dhe
déshirén eksperimentuese té mjaft firmave projektuese té
huaja pér t'i dhéné njé formé meé elegante zaptimit té
tokes sé pérbashkeét. Keta arkitekte, shume prej té cileve
jané pa dyshim té zote, shérbejné pér té ndértuar cipén
(fasadén), keté heré né njé nivel me te larte, té politikave
té shfrytézimit. Eshté e qarté qé arkitektéve pak u
intereson té diné rrethanat geverisése dhe sociale te
shqgiptaréve. Pér ta rendési ka pasurimi i portfolios dhe i
CV-sé personale.

Natyrisht kjo autonomi politike e pushtetit té aparateve
geverisése, gjen terren té liré veprimi né kushtet e
pércarjes sé masave. Né kéto rrethana, ¢cdo tentative per
té krijuar bashkési deshton dhe shkrihet sa heré gé
pérbrenda masave infiltrohet dhe e djathta. E djathta — né
pamje te parée e ¢orientuar — térheq vémendje si palé
opozitare, por roli thelbésor i saj lidhet ngushté me
balancimin dhe me kontrollin € masave népérmjet
metodave té militantizmit. Té dyja krahét (e majta dhe e
djathta) depértojné thellé né biopolitikén e masave, duke i
shkriré dhe duke ruajtur sovranitetin e pushtetit. Ky raport
I ri mes publikut (popullit) dhe privatit (shtetit dhe
opozités) nga njéra ané veshtiréson rezistencen, nga ana
tjetér krijon njé terren té ri antagonizmi. Dua té them se
me kalimin e kohés, me rritjen e numrit té teatrove dhe
hapésirave te tjera — té jetés sé pérbashkét — ge do té



zotohen nga shteti né formén e PPP-ve, revoltimi i
bashkéndaré nga masat do jeté akoma dhe meé i madh.
Kete antagonizeém e shohim sot né formen e Teatrit. Né
kété moment, hapésira e vogél e ndrojtur mes ministrive
“rrezikon” té kthehet né njé kauzeé te péerbashkét pér
turmen (apolitike).

Teatri i Tiranes, pértej teknicizmave dhe retorikés sée
kriminologéve té arkitekturées, éshté njé monument urban i
miréfillté. Ai ka po té njéjtén vlere pérdorimi si té Sheshit
Skenderbej apo atij té korpusit té Bosios. Ndryshimi me
specifik nga kéta té fundit lidhet kryesisht me shkallén
dhe raportin gé bashkéndajné me individin. Me pak fjalg,
raporti pérbrenda hapésires sé Teatrit nuk éshte i njgjte
me até té shesheve té tjera né Tirané. Korpusi dhe sheshi
Skénderbej, me vendosjen gati rastésore té objekteve
pérreth, mbeten hapésira té hapura, pa njé forme
specifike té krahasueshme me ndonjé arketip té
arkitektures. Ato jané pjesé e makrostrukturés sé
bulevardit si formé né teresi. Ndérsa teatri strukturohet
népérmjet formés autonome té oborrit. Ky i fundit, si
model hapésire, pértej origjinés (primitive) té té rrethuarit
té njé hapeésire, pérfagéson, né formén e tij me té zhvilluar,
arketipin e hortus-it (cohortem) si hapésiré bashkuese
dhe e bashkéendaré nga banuesit dhe pérdoruesit e nje
ndértese. Hapésira e rrethimit té Teatrit (origjinalisht) née
formé patkoi nuk éshté vetém njé formé e njohur e
arkitekturés kolektive, por né rastin e Tiranés i
bashkéngjitet mé gjere organizmit té artikuluar te



bulevardit. Né fakt, bulevardi nuk pérkon vetém me rrugén
né vetvete, por paralelisht kompletohet nga bashkéngjitja
e njé seré 'hapéesirash ndérmjet hapésirave'. Pér té gené
me i kuptueshém, mjafton té sjellim ndéer mend korridorin
e gjate té njé shtepie té zakonshme. Pa praniné e
dhomave, korridori nuk do té kishte asnjé lloj dobishmeérie;
njé shtépi pa dhoma nuk do té kishte kuptim. Korridori
(urban) i bulevardit pérbéhet nga njé seri dhomash dhe
hapésirash poschés — si¢ i quante Le Corbusier — si sheshi
| Teatrit, Dajti me fushat e tij, Piramida, Parku Rinia apo té
pasmet e ministrive. Né kété metaforé urbane, té gjitha
kéto hapésira jané dhomat e ndryshme publike té
shérbyera nga aksi kryesor. Po t'i hignim bulevardit té
gjitha kéto elemente, ai do té ngelej mbase déshmitari i
fundit né qytet i hapésirés se té gjithéve; do te kthehej né
arkeologji.

Né kundérshti té forté me kéto parime, propozimiirii
Bjarke Ingelsit paragitet si njé monolit multifunksional, si
njé objekt i izoluar i vendosur (diku) aty. Njé objekt me njée
forme teé tillé kaqg té personalizuar jo vetém gé nuk mund
t'i perkase publikut, por éshté emblema e politikave té
shfrytézimit. Nga njéra ané, (sh)forma e tij na vérteton te
gjithéve gé kemi té béjmeé me njé arkitekture
autoreferenciale — mé se té deklaruar; e vizatuar sipas
subjektivitetit té autorit. Kjo shpjegon dhe véshtirésiné e
aktoréve (dhe jo vetém) pér te kuptuar dhe pranuar
formeén e kétij objekti dhe mbase pér t'u ndier té
pérfagésuar si kolektiv. Nga ana tjeter, strukturimi i tij si



njé ndéertese (poli, iper) multifunksionale i jep teatrit, dhe
objekteve té reja gé propozohen prane tij, karakterin dhe
stilin njé gendre komerciale dhe reale-estate. Ky akt, sé
bashku me shembuj te tille — tashmeé té harruar — né gytet,
eshté mohimi dhe refuzimi jo vetém i ¢farédolloj reflektimi
mbi njé mésim té historisé sé arkitektures, por mbi te
gjitha — si rrjedhojé — éshté njé refuzim i formés sé
bashkésise.

Fig. 8 Forma alternative shprese: Okupimi i institucionit te Wisconsin
Capitol né vitin 2011.

Prapéseprapé, pér fat té miré gyteti ka ende hapésiré pér
rezistencé. Né gytet ka ende hapésire pér té gené brenda
dhe kundér neoliberizmit té deformuar dhe karakterit té
shtetit privat. Fakti gé njé hapésiré e lire mes skenografisé
sé njé arkitekture modeste, por monumentale, kthehet né
skenén e rezistencés kolektive, e bén teatrin ende edhe
me shume proné té publikut, té té gjithéve. Problemi i
madh éshté kur rezistencén tentojné ta manipulojné dhe

ta njollosin elementé te politikés apo pseudoliberalé. Futja
e hundéve té partive té djathta apo e grupeve tée
politizuara nuk bén gje tjetér vecse shkakton dobesimin e
rezistencés. Ka dhe mjaft kolegé (arkitekte) ge pérfitojné
nga situata te tilla pér té rritur kredibilitetin e tyre
profesional. Kéta kolegé performojné nepér portale
mediokre dhe népér rrjete sociale si njohésit me té shquar
té Shkenceés sé Arkitekturés. Disa prej tyre projektojné
ende neé stilin e bingove té dikurshme ose vendosin
mobilime te arta népér shtepite e “aristokratéve tée
betonit” ndérsa disa jané thjesht akademikeé te
mirépaguar. Te gjithé kéta, duke pérseritur fjali té teksteve
shkollore té viteve ‘30, ose duke rilexuar rreshta librash té
kegpérkthyer né shqip, nuk bgjné gje tjetér vegse njollosin
rezistencen e punétoreve (aktoréve) te teatrit.

Rezistenca e kétyre artistéve—artistéet jané ndér punétorét
meé té keqgpaguar té industrisé kulturore né Shqipéri—
eshtée nje formeé e larté emancipimi; kjo éshteé gjithashtu
njé rezistence dhe betejé pér vendin e punés; ndérkohé
gé shteti né formén e njé ndérmarrjeje té madhe private
kérkon té luajé rolin e padronit té kapitalit. Shfagja e
artistéve gjaté kétyre ditéve pérfagéson thirrjen e
pérbashkét té masave pér té mos e leshuar Teatrin dhe té
drejtat ndaj punés. Nuk behet fjalé vetéem pér njé
ndértese, pér njé maseé materialesh ndértimi né forme
teatri, por pér njé hapésiré té asaj memorieje kolektive kur,
pPer njé moment, demokracia e punétoréve ekzistoi dhe né
Shqipéri.

